Հիմնավորում
«Տեխնիկական անվտանգության ապահովման պետական կարգավորման մասին» օրենքում փոփոխություններ կատարելու մասին» օրենքի նախագծի ընդունման անհետաձգելիության վերաբերյալ

«Տեխնիկական անվտանգության ապահովման պետական կարգավորման մասին» օրենքում փոփոխություններ կատարելու մասին» օրենքի նախագիծը մշակվել է հետևյալ նպատակներով՝
1. տվյալ ոլորտում հավատարմագրված իրավաբանական անձանց և անհատ ձեռնարկատերերի համար ապահովել բարեխիղճ մրցակցությունը երաշխավորող անհրաժեշտ միջավայր,
1.  նպաստել տեխնիկական անվտանգության փորձաքննության իրականացման, համապատասխան փորձագիտական եզրակացության տրամադրման ու տեխնիկական քննության իրականացման ոլորտում տնտեսական գործունեության ազատությանը, ձեռնարկատիրության զարգացմանը և սպառողների շահերի պաշտպանությանը,
1. բարձրացնել տեխնիկական անվտանգության ապահովման ոլորտում Ներքին գործերի նախարարության կողմից քաղաքականության մշակման և իրականացման գործառույթի արդյունավետությունը։
«Տեխնիկական անվտանգության ապահովման պետական կարգավորման մասին» օրենքում փոփոխություններ և լրացումներ կատարելու մասին» օրենքի նախագծով՝
1․ Տեխնիկական անվտանգության ազգային կենտրոն» պետական ոչ առևտրային կազմակերպության՝ տեխնիկական անվտանգության փորձաքննության իրականացման, համապատասխան փորձագիտական եզրակացության տրամադրման ու տեխնիկական քննության իրականացման գործառույթները վերապահվում են միայն հավատարմագրված իրավաբանական անձանց և անհատ ձեռնարկատերերին։
2․ «Տեխնիկական անվտանգության ապահովման պետական կարգավորման մասին» օրենքով «Տեխնիկական անվտանգության ազգային կենտրոն» պետական ոչ առևտրային կազմակերպությանը վերապահված՝ տեխնիկական անվտանգության փորձաքննության և տեխնիկական քննության իրականացման հետ չկապված գործառույթները կիրականացվեն ՀՀ ներքին գործերի նախարարության կողմից՝ որպես ոլորտի պատասխանատու մարմին։
Հաշվի առնելով տեխնիկական անվտանգության ապահովման ոլորտի բարեփոխումների հանրային կարևորությունը և ազդեցությունը, տեխնածին աղետներին դիմակայունության բարձրացման ուղղությամբ ՀՀ ներքին գործերի նախարարության կողմից արդեն ձեռնարկված օրենսդրական և կազմակերպչական միջոցների հետ դրանց սերտ փոխկապակցվածությունը՝ տեխնիկական անվտանգության փորձաքննության իրականացման, համապատասխան փորձագիտական եզրակացության տրամադրման ու տեխնիկական քննության իրականացման ոլորտում տնտեսական գործունեության ազատության, ձեռնարկատիրության զարգացման և սպառողների շահերի պաշտպանության, ազատ տնտեսական մրցակցության ապահովման, ոլորտի քաղաքականության մշակման և իրականացման արդյունավետության, ներառյալ՝ տեխնածին աղետներին դիմակայունության բարձրացման նպատակով անհրաժեշտություն է առաջացել՝ «Տեխնիկական անվտանգության ապահովման պետական կարգավորման մասին» օրենքում փոփոխություններ կատարելու մասին» օրենքի նախագիծը համարել անհետաձգելի։




ՀՀ ներքին գործերի նախարարություն
